
Til kennara
Við ritun Smil var stuðst við Aðalnámskrá grunnskóla: Erlend tungumál 2013.

Almennt um námsefnið 
Smil er ætlað sem grunnefni til dönskukennslu í 9. bekk grunnskóla. Efnið saman- 
stendur af lesbók og tveimur verkefnabókum. Hlustunaræfingar, skapandi verkefni, 
hljóðbók, rafrænar flettibækur og lausnir eru á heimasíðu Námsgagnastofnunar.  
Í Smil er mikil fjölbreytni í textavali og í tegundum verkefna. Textarnir eru mismunandi 
að lengd og þyngd. Haft var að leiðarljósi að nemendur þjálfist bæði í mismunandi 
lestraraðferðum og að geta sér til um merkingu orða út frá samhengi. 

Nemendabók
Lesbókin skiptist í átta þemu. Hvert þema hefur að geyma mismunandi texta, bæði að 
lengd og þyngd. Með hverjum texta eru nokkrar orðskýringar á íslensku, sem standa 
neðst á hverri síðu. Orðin sem eru útskýrð eru dökkletruð í textanum. 

Táknin í Lesbók
 Ritunarverkefni 

Verkefnabækur
Verkefnabækurnar eru tvær. Í Opgavebog A eru æfingar úr fyrstu fjórum köflum lesbók-
arinnar og í Opgavebog B eru verkefni úr seinni köflunum fjórum.

Verkefnin í bókunum eru fjölbreytt og þeim er ætlað að tryggja fjölbreytni og gefa 
nemendum tækifæri til þess að að velja verkefni eftir færni hvers og eins. Hvort nem-
endur vinna öll verkefnin eða hluta þeirra hlýtur þó alltaf að vera í samráði við kennara. 

Með lesskilningsverkefnunum eru nemendur þjálfaðir í ýmsum lestraraðferðum.

Með fjölbreyttum orðaforðaverkefnum er nemendum gert auðveldara að festa í minni 
lykilorð í textunum.

Verkefni með hlustunaræfingum eru misjöfn að þyngd og lengd og tengjast orðaforða 
kaflanna.

Einnig má finna ritunaræfingar í verkefnabókinni, en þær eru alls staðar tengdar 
grunnorðaforða kaflanna.

Í verkefnabók eru einnig nokkrar munnlegar æfingar.

Með hverju þema fylgja 3–4 skapandi æfingar til útprentunar. Þær eru merktar með 
tákni og heita Fyr løs sem hægt er að þýða sem „láttu vaða“ og vísar í ósk höf-
unda um að nemendur þori að æfa sig í dönsku á skapandi og fjölbreyttan hátt. 

Í verkefnabók er verkefnum skipt upp í 3 hluta:

Før du læser 

Nemendur eiga að vinna þessi verkefni áður en þeir lesa textann. Markmiðið er að 
vinna með fyrri þekkingu, reynslu og orðaforða nemenda sem nýtist þeim við lesturinn 
auk þess að vekja áhuga og eftirvæntingu. Einnig er mikilvægt að skoða myndir og 
fyrirsagnir áður en textinn er lesinn.

Mens du læser 

Hér er að finna lesskilnings- og orðaforðaverkefni sem tengjast innihaldi textans.

Efter læsningen 

Hér fá nemendur tækifæri til að vinna á frjálsari hátt með orðaforða textans og innihald 
og festa hann þannig betur í minni.

Tákn í verkefnabókum

Hlustunaræfingar
 
Samtalsæfingar
 
Skapandi verkefni




